
CRYNODEB

Y mae dwy nod i’r traethawd hwn: 1) cyflwyno golygiad o’r fersiwn mwyaf cyflawn
o’r testun cyfraith yn llawysgrif Peniarth 164, sef y copi ohono yn llawysgrif Peniarth
278; 2) trafod ffynonellau’r testun trwy ganolbwyntio ar gynghawsedd a thrioedd. Ni
thrafodir egwyddorion a phrosesau cyfreithiol.

Disgrifir pob llawysgrif yn unigol, sonnir am rai nodweddion orgraffyddol a
ieithyddol, a thrafodir palaeograffeg y tair llawysgrif yn rhan gyntaf y rhagymadrodd.
Yn yr ail ran cyflwynir astudiaeth destunol. Rhoddir sylw i ddau genre cyfreithiol
arbennig. Ymdrinnir 4 chynghawsedd y testun mewn perthynas 4 chynghawsedd Llyfr
lorwerth, Llyfr Cynghawsedd a Llyfr IX Ancient Laws and Institutes of Wales (1841).
Sonnir ychydig am y gynghawsedd sy’n unigryw i’r testun. Eir ymlaen i drafod
trioedd: sut y bu awdur y testun yn addasu trioedd o ffynonellau eraill ac yn
cyfansoddi trioedd newydd. Yn y drydedd ran trafodir awdur y testun gan grynhoi yr
hyn a ddysgwyd am ei gefndir ac am ei ffynonellau. Gosodir ei ddefnydd o drioedd a
chyngawsedd mewn cyd-destun cyfreithiol a hanesyddol. Yn olaf mentrir ystyried ble,
pryd, gan bwy, a pham y cyfansoddwyd y testun.

Cyflwynir golygiad o destun Peniarth 278 gyda darlleniadau amrywiol o’r copi
cynharach yn Hawysgrif Llanstephan 121 yn ogystal ag o’r darnau darllenadwy ym
Mheniarth 164.

Prif amcan y nodiadau yw dangos y gyfatebiaeth rhwng y testun a thestunau
cyhoeddedig eraill. Dyfynnir y testunau hynny yn helaeth er mwyn hwyluso’r gwaith
cymharu. Yn olaf cyflwynir copi o’r darnau darllenadwy o Beniarth 164.

Fel atodiad cynigir tablau yn dangos tudaleniad Peniarth 164 a’r tudalennau cyfatebol
yn Llanstephan 121 a Pheniarth 278. Lluniwyd tabl yn dangos y berthynas rhwng y
testun a llawysgrif Z. Dengys y conspectws y gyfatebiaeth rhwng y testun a’r testunau
cyhoeddedig eraill.




CYDNABOD

Dymunaf ddiolch i Huw Pryce am ei waith caled yn arolygu’r tracthawd hwn. Rhaid
cydnabod fy nyled i Morfydd Owen, ni fyddai’r tracthawd byth wedi’i gychwyn oni
bai am ei chymorth a’i hanogaeth.

Diolch i Simon Rodway ac Iwan Wmffre am ateb fy nghwestiynau ar Gymraeg
Canol. Diolch hefyd i Daniel Huws a Maredudd ap Huw am eu barn ar y llawysgrifau,
ac i Dafydd Jenkins am adael i mi weld conspectws llawysgrif Z. Dylwn hefyd
gydnabod fy nyled i Anna Timby a fu’n fodlon i mi weld ei gwaith ar Beniarth 278.
Diolch hefyd i Marian Roberts am roi o’i hamser i ddarllen dros y gwaith.

Diolch i mam a Niall am fod yn gefn drwy’r cyfan.

BYRFODDAU

A. LLAWYSGRIFAU CYFRAITH HYWEL

Defnyddir y sigla a ddefnyddiwyd gan Aneurin Owen yn Ancient Laws and Institutes of

Wales gyda rhai ychwanegiadau, fel Mk, Lew a Tim

IORWERTH

A LIGC Peniarth 29 (Y Llyfr Du)
B B.L. Cotton Titus D.II

¢ B.L. Cotton Caligulan A.111
D LIGC Peniarth 32

E B.L. Additional 14931

F LIGC Peniarth 34

G LIGC Peniarth 35

K LIGC Peniarth 40

Col LIGC Peniarth 30

Lew LIGC Peniarth 39
BELGYWRYD

| LIGC Peniarth 38

J Jesus College Oxford 57

L B.L. Cotton Titus D IX

M LIGC Peniarth 33

N LIGC Peniarth 36B

(0] LIGC Peniarth 36A

P LIGC Peniarth 259A

Q LIGC Wynnstay 36

LIGC Peniarth 31

B.L. Add. 22356

B.L. Harley 958

Tr Caergrawnt, Coleg y Drindod O.vii.l
Bost Boston Cymraeg MS

Tim LIGC Llanstephan 116

- »n =X

Llan LIGC Peniarth 29
£ LIGC Peniarth 258
CYFNERTH

U LIGC Peniarth 37

c. 1250  Arfon

s. xiii med ?Llanelwy

c. 1250  ?Valle Crucis

c. 1400 ?7Cwm Tawe, un o lawiau
Llyfr Coch Hergest

s. Xiii Arfon? Llanelwy?

5. XV

S. Xiv ?Brycheiniog

5. XV ?Cefn Llys, llaw Lewis Glyn Cothi

c. 1300  Gogledd Cymru, un o lawiau y Llyfr Du

5. XV Llanfynydd, Dyfed

c. 1400 Defynnog?

c. 1400  Cwm Tawe?, llaw Hywel Fychan

S. Xiv Dyffryn Aeron?

S. XV De Cymru

c. 1300 Dinefwr, Gwilym Wasta

c. 1300  Dinefwr, Gwilym Wasta

S. XV Llaw debyg i'r Greal yn Mostyn 184

S. XV Cantref Bychan, Llandeilo Fawr,
Yr un llaw 4 Historia Peniarth 263

S. Xiv De-orllewin Cymru?

S. XV Cwm Teifi, yr un llaw & Tim

s. Xiv ?Dyffryn Teifi, llaw debyg i Peniarth 4

c. 1300 Dinefwr, Gwilym Wasta

s.xiv/ixv  De Cymru

S. XV Llanwenog, Ceredigion

S. XV/XVi

S. XV

S. Xiv Yrunllawa G




\' B.L. Harleian MS 4353 s. Xiv Yrun llaw 8 Peniarth 2 a W
% B.L. Cotton Cleopatra A.XIV s. Xiv De-ddwyrain Cymru, Caerdydd
X B.L. Cotton Cleopatra B.V. s. Xiv ?Valle Crucis

Y LIGC 20143 s. Xiv

Z LIGC Peniarth 259B S. Xvi Yn llaw Richard Langford
Mk Bodorgan MS s. Xiv

AMRYWIOL

H LIGC Peniarth 164 s. xiv-xv  ?Gogledd-ddwyrain Cymru
™' LIGC Peniarth 36C s. xv axvi ?Gogledd-ddwyrain Cymru
A LIGC Peniarth 175 S. XV

b LIGC Peniarth 166 c. 1500  Yn llaw John Dee?

Y TESTUNAU LLADIN

Lladin A LIGC Peniarth 28
Lladin B B.L. Cotton Vespasian E.XI
Lladin C B.L. Harleian 1796 5. xiii med

s. xiii med
s
s
Lladin D Bodleian Rawlinson C821 c. 1300
]
S

. xiii med Gwynedd

Lladin E Caergrawnt, Coleg yr lesu 454
E (2) Rhydychen, Coleg Merton 323

XV Dinbych
. Xvi Yn llaw John Dee

Vi

LTWL

MWM

Ancient Laws and Institutes of Wales, gol. Aneurin Owen (2 gyf.,
London, 1841).

British Library.

Cylchgrawn Hanes Cymru.

Cambrian Medieval Celtic Studies.

Liyfr Colan, gol. D. Jenkins (Cardiff, 1963).

T. M. Charles-Edwards, Early Irish and Welsh Kinship (Oxford, 1993).
T. Lewis, Glossary of Mediaeval Welsh Law (Manchester, 1913).
Geiriadur Prifysgol Cymru (Caerdydd, 1950-).

J. E. Lloyd, A4 History of Wales from the Earliest Times to the
Edwardian Conquest (2 gyf., London, 1911).

T. M. Charles-Edwards, M. E. Owen a D. B. Walters (goln.), Lawyers
and Laymen (Cardiff, 1986).

D. Jenkins, The Laws of Hywel Dda: Law Texts from Medieval Wales
(Llandysul, 1986).

The Latin Texts of the Welsh Laws, gol. H. D. Emanuel (Cardiff,
1967).

Cyfreithiau Hywel Dda yn 6 Llyfr Blegywryd (Dull Dyfed), goln.
Stephen J. Williams a J. Enoch Powell (Caerdydd, 1942).

Llyfrgell Genedlaethol Cymru.
Llyfr lorwerth, gol. A. Rh. Wiliam (Carditf, 1960).
The Montgomeryshire Collections.

D. Huws, Medieval Welsh Manuscripts (Cardiff, 2000).

RMWL

SC

THSC

P

WKC

WLW

WML

WMLT

YB

H. Pryce, Native Law and the Church in Medieval Wales (Oxford,
1993).

Pedeir Keinc y Mabinogi, gol. 1. Williams (2 arg., Caerdydd, 1951).
Report on Manuscripts in the Welsh Language: Historical Manuscripts
Commission, gol. J. Gwenogvryn Evans (London, 1898-1910).

Studia Celtica

Transactions of the Honourable Society of Cymmrodorion.

Trioedd Ynys Prydein, gol. R. Bromwich (2 arg., Cardiff, 1978).

T. M. Charles-Edwards, Morfydd E. Owen a Paul Russell (goln.). The
Welsh King and His Court (Cardift, 2000).

D. Jenkins a M. E. Owen (goln.), TheWelsh Law of Women (Cardiff,
1980).

Welsh Medieval Law, gol. A. W. Wade-Evans (Oxford, 1909).

S. E. Roberts, ‘Welsh medieval legal triads’ (traecthawd D. Phil.,
Rhydychen, 2002).

Ysgrifau Beirniadol.

Y RHAGYMADRODD

Y mae’r testun a drafodir yn y tracthawd hwn, sef testun Ilawysgrif Llyfrgell
Genedlaethol Cymru (LIGC) Peniarth 164 (H) a’r copiau ohono, yn unigryw o fewn
traddodiad llawysgrifol cyfraith frodorol Gymreig y Cyfnod Canol. Ceir yn y testun
ddeunydd sy’n wahanol i gynnwys y llawysgrifau cyfraith eraill. Y mae rhannau
helaeth o’r llawysgrif yn annarllenadwy oherwydd y staen bustl' a roddwyd ami a
chollwyd strwythur gwreiddiol y lawysgrif. Yn ffodus erys copi o destun H yn llaw
John Jones, Gellilyfdy yn llawysgrif Llanstephan 121, tt. 97-535, sy’n cynnwys testun
H ynghyd 4 darn o destun llawysgrif Peniarth 29 nen Y Llyfr Du o’r Waun. Nid yw
adysgrifiad John Jones yn dilyn trefn wreiddiol H. Er hynny, nodir cyfeiriadau at rifau
ffolia H ar ymyl y dalennau, e.e. ffolio 52 ar t. 97 a ffolio 53 ar t. 104. Ar ochr chwith
ambell ddalen yn H ceir rhifau ffolia hyn fyth, ond ni chopiwyd y rhain gan John
Jones. Copiwyd cynnwys Llanstephan 121 gan Robert Vaughan yn llawysgrif Peniarth
278. Defnyddiwyd copi Robert Vaughan gan Aneurin Owen yn sail i Lyfr X1V ei
Ancient Laws (AL) lle yr atgynhyrchwyd darnau helaeth o’r testun ond nid y testun
cyfan. Ceir copi arall anghyflawn o Lanstephan 121 yn llawysgrif Llanstephan 73,
lNawysgrif yn llaw Moses Williams.? Ni orffennodd Moses Williams ei adysgrifiad ac
ni thrafodir y lawysgrif yn fanwl yn y traethawd hwn.

Amcan y traethawd yw cyflwyno golygiad o’r fersiwn mwyaf cyflawn o’r
testun ac ail-greu testun gwreiddiol y llawysgrif. Gan fod H mewn cyflwr truenus ac
oherwydd nodweddion orgraffyddol hynod Llanstephan 121 a bod darnau helaeth o’r
llawysgrif honno bellach yn annarllenadwy testun llawysgrif Peniarth 278 a gyflwynir
yn y traethawd hwn, gydag atodiad o ddarnau darllenadwy H. Nid yw’r cyfan o destun
Peniarth 278 wedi ei olygu yn AL, XIV ac y mae rhannau o’r testun sydd &
chyfatebiacth iddynt mewn llawysgrifau eraill, neu sy’n ddiffygiol, wedi eu hepgor.
Bydd y traethawd hwn yn adeiladu ar yr hyn a wnaeth Aneurin Owen yn 4L, XIV
drwy olygu’r testun cyfan yn drwyadl; a cheisir dangos y berthynas rhwng y testun a
gweddill y Hawysgrifau cyfraith.

' Cf. L. C. Hector, The Handwriting of English Documents (2 arg., London, 1966), tt. 19-20 am y
defnydd o fustl (“gall’) mewn inc: “The galls are the small spherical swellings, often called oak-apples,
produced on the twigs of the oak-tree by the activities of the parasitic gall-fly . ..~




Y LLAWYSGRIFAU

I) PENIARTH 164 (H)

Y mae’r llawysgrif hon yn un na chafodd lawer o sylw yn y gorffennol. Yng ngeiriau
Aneurin Owen: ‘Being, unlike the generality of Welsh manuscripts, written on
parchment of an inferior quality, and badly preserved, it is so far decayed as not to
admit at present the possibility of any further reference.”” Ac meddai Gwenogvryn
Evans: ‘It is fortunate under the circumstances that the text is one of the later
numerous compilations which have no apparent value . . . ** Priodolwyd H i’r unfed
ganrif ar bymtheg gan Aneurin Owen’ ac i ddechrau’r bymthegfed ganrif gan
Gwenogvryn Evans.® Bellach, ar sail balacograffyddol, dyddiwyd H i ail hanner y
bedwaredd ganrif ar ddeg gan Daniel Huws.’

i) Disgrifiad o’r Hawysgrif

Ysgrifennwyd y testun ar 81 ffolio, neu 162 tudalen, o femrwn gwael.® Ceir nifer o
rwygiadau a mén dyllau yn y memrwn: gwelir y mwyaf o’r rhain ar tt. 81-82,° gyda’r
ysgrifen yn llifo bob ochr i’r tyllau. Mae maint y dalennau yn amrywiol gyda’r hyd yn
amrywio rhwng 15.2 cm a 17.4 cm tra bo’r lled yn amrywio rhwng 10.6 cm a 13.5 cm.
Nid yw dalennau’r llawysgrif wedi eu tocio ac felly fe ymddengys yn flér. Ceir darn
bychan o femrwn ar tt. 57-58 nad ydyw wedi ei rifo yn y ffoliad sy’n mesur 6.3 cm o
hyda83cmo led."” Mae rhai dalennau wedi eu gwneud o ddau ddarn o femrwn wedi

> Gw. RMWL, t. 558.

P AL, 1, t. XXiX.

* RMWL, 1. 956.

* AL, 1, t. xxix.

® RMWL, t. 956: gw. hefyd Timothy Lewis , ‘A bibliography of the laws of Hywel Dda’, 4berystwyth
Studies, 10 (1928), t. 164; LIl 1. xx.

! MWM, t1. 46, 60. Trafodir dyddiad y Hawysgrif yn fanylach isod, t. 106.

® Defnyddir y gair tudalen i gyfeirio at un ochr i’r ddalen.

? Achoswyd y tyllau gan bryfed yn bwydo ar yr anifail. Efallai fod defnyddio memrwn o’r ansawdd hwn
yn adlewyrchu cyfnod economaidd gwael: cf. Hector, The Handwriting of English Documents, t. 16.

'® Efallai fod hyn yn ategu theori J. E. Powell yn ‘Floating sections in the laws of Howell’, BBCS, 9
(1937-39), 28: ‘Both the length of the floating sections themselves and the wide divergences of position
show that they were originally added not in the margins of the pages, but on separate leaves of
parchment. They would then be worked into the text by the next copier either at random or in the place
where he thought them most relevant.” Cf. hefyd MWM, tt. 31-32. Dichon fod y darn hwn yn dwyn
tebygrwydd i’r arfer o ychwanegu dalennau (a elwir yn scedula, Ilu. scedulae — *schedule(s)’ yn



eu pwytho ynghyd, e.e. tt. 21-22, 63-64, 113-114, 147-148, 153-154. Mae’r llawysgrif
yn un holograff gyda’r ysgrifen yn llenwi bron pob modfedd o’r dalennau gan adael
nemor ddim ymyl iddynt. Ymddengys rhai tudalennau yn llawnach na’i gilydd gyda
nifer y llinellau ar bob tudalen yn amrywio rhwng 23 a 45, ac eithrio tt. 57-58 sy’n
cynnwys oddeutu 14 llinell. Ceir amrywiaeth yn yr ysgrifen sy’n awgrymu bod
gwahano! ddarnau o’r testun wedi eu hysgrifennu ar wahano! adegau. Ar brydiau gall
yr ysgrifen fod yn gam gan ddilyn toriad y memrwn, e.e. tt. 3-4. Mae’r ysgrifen yn
golofnog ar rai o’r darnau sgrap o femrwn sydd wedi eu pwytho ynghyd, e.e. tt. 113-
114. Ni welir unrhyw linellu. Gwelir olion y rhwymiad gwreiddio! ar tt. 17-18.
Rywbryd cyn 1619 gwyddom i H gael ei thwymo gyda Pheniarth 29,"" sy’n llawysgrif
o ail hanner y drydedd ganrif ar ddeg, ac iddi aros felly tan ar 61 1869."> Mae nodyn yn
llaw Thomas Wiliems yn y Llyfr Du (t. 52) sy’n darllen: ‘Myui Tho: Wiliem
physycwr a dharlheueis y lhiuer hwnn ag ai heglureis yn hylythr, oedran Christ Jesu
ynol y enawd .1608.'? Mae llawer o marginalia y Liyfr Du yn llaw Thomas Wiliems
ond ni cheir marginalia ganddo yn H. Efallai fod hyn yn awgrymu mai ar 6] 1608 a
chyn 1619 y rhwymwyd H a’r Llyfr Du ynghyd; neu efallai nad oedd gan Thomas
Wiliems ddiddordeb yn H.

ii) Daleniad

Mae pedwar daleniad ar y llawysgrif.'* Lleolir rhifau y daleniad cynharaf yng
nghornel uchaf chwith rhai tudalennau verso mewn rhifau Rhufeinig.'®
Anwybyddwyd y rhain gan John Jones yn ei adysgrifiad o H. Ceir daleniad
diweddarach yng nghornel dde uchaf y tudalennau recto sy’n dechrau ar rif 52. Efallai
fod y rhif hwn yn llaw John Jones: copiodd John Jones ddarn o’r Llyfr Du (ff. 1-51)

cyn dechrau copio testun H. Yng nghomel chwith isaf y tudalennau recto dechreuir

Saesneg) i femrynau unigol mewn rholiau er mwyn cynnwys deunydd peliach sydd efallai’n ategu’r
awgrym mai thywun oedd yn gyfarwydd & rholiau (llys) oedd ysgrifydd H. Diolch i Huw Pryce am
dynnu fy sylw at hyn.

' Copiodd John Jones ran o’r Llyfr Du a H ym 1619: gw. isod, t. 15-16. Am Beniarth 29 gw. M. E.
Harris, 4 Bibliography of the Welsh Law Manuscripts: Pamffledi Cyfraith Hywel (Aberystwyth, 2006),
tt. 1-2.

2 Daniel Huws, gohebiaeth bersonol.

 Gw. Col, t. xvii, n. 5; RMWL, t. 359.

' Gw. tabl 1 ar ddiwedd y tracthawd.

'> Mae hyn yn eithriadol gan fod daleniad mewn llawysgrifau fel rheol i'w gweld ar yr ochr recto.




rhifo’r dalennau o’r rhif 1 hyd at 8. Rhifir y tudalennau unigol yng nghanol y
tudalennau recto (1-162) gyda rhifau sy’n cyfateb i dudaleniad LIGC. Yn ystod y 40au
ailrwymwyd y llawysgrif. Torrwyd ei dalennau yn ddalennau unigol fel nad oes modd
gweld na’r plygion na’r strwythur gwreiddiol.

iii) Orgraff ac iaith
a) Llafariaid

Orgraff Cymraeg Canol sydd i H: gw. GMW §§1-17. Fel rheol cynrychiolir [a] gan a.
Mewn rhai enghreifftiau dyblir yr a, e.e. rydhaa, Abaat, sarhaa. Mewn ambell achos
defnyddir ¢ am [a], e.e. echaws, egoret.'® Cynrychiolir [e] ac [o] gan e ac o.
Defnyddir / ac y am [i] ac weithiau j, e.e. jeuaf, tir, nyt. Cynrychiolir [{i] gan u, v, a 6,
e.e. 6n, un, kystadl6, talu, amet6o, dywedut. Cynrychiolir [u] gan w ac u, e.e. gwr,
dyweit, thaulbwrd, braut. Ni welaf enghraifft o 6 am w. Defnyddir y i gynrychioli i

ac []."
b) Deuseiniaid

Cynrychiolir [a# gan ae, e.e. kaeth, ardyrchuael, dystyolaeth ay.yb. Ar adegau
defnyddir [e] yn unig, e.e. gouel. Defnyddir hefyd y ffurf gy am [a#), e.e. chayl, argay,
waylt, dayar. Defnyddir aw am [au], e.e. breinyawl, kyfreithyawl. Ar brydiau defnyddir
o am [au] mewn sillafau terfynol: cf. keinyawc a keinyoc, wryoc a wryawc, veichyawc
a veichyoc. Yn y cyfnod ar 61 ¢. 1300 gwelwyd monoptoneiddio’r ddeusain [au] > o
pryd nad oedd o dan bwysau’r acen.'® Serch hynny, prin yw’r enghreifftiau 0 0 am

' Mewn Cymraeg Modern mae’r defnydd o e am [a], yn arbennig mewn sillafau terfynol, yn
nodweddiadol o dafodiaith gogledd-ddwyrain Cymru, yn enwedig yr ardal o amgylch tref Dinbych: gw.
Beth Thomas, ‘Linguistic and non-linguistic boundaries in Clwyd’, Papurau Gwaith Ieithyddol
Caerdydd, 1 (1981), 60-71.

"7 Am y datblygiad hwn gw. T. M. Charles-Edwards a P. Russell, ‘The Hendregadredd manuscript and
the orthography and phonology of Welsh in the early fourteenth century’, CLIGC, 28 (1993-94), 431.
'* Gohebiaeth bersonol gydag fwan Wmffre. Mae Jackson yn dyddio’r newid hwn i ddiwedd yr unfed
ganrif ar ddeg: gw. Kenneth Jackson, Language and History in Early Britain (Edinburgh, 1953), tt.
296-99, 699. Cf. twan Wmffre, Laonguages and Place-names in Wales: The Evidence of Toponymy in
Cardiganshire (Cardiff, 2003), t. 78, n. 1.

[au] mewn sillafau terfynol diacen mewn testunau hyd at 1500."° Ceir enghraifft o hyn
yn Llyfr Gwyn Rhydderch (c.1300-25): achos.*® Mae dau air lle bo’r [au] wedi troi’n
o yn Llanstephan 4 c. 1400.*' Digwydd agreiffio yn Liyfr Cocfﬁérgest c. 14002
Ymddengys o am [au] ddwywaith yn Llanstephan 2, sef llawysgrif sy’n perthyn i ail
hanner y bymthegfed ganrif.*’ Ar y llaw arall dangosodd Alexander Falileyev fod
Hawysgrif Hafod 8 (neu Llyfr Sién Morfol) sy’n perthyn i’r unfed ganrif ar bymtheg
yn defnyddio o ac aw fel ei gilydd mewn sillafau terfynol, yn debyg i H.** Defnyddir
eu am [eii], e.e. deu, gospeu, deugeint; ond fe ymddengys enghreifftiau o’r ffurf
i{nodem au hefyd yn y testun, e.e. aur, dau. Cynrychiolir [eu] gan ew, e.e. mewn,
dewisso. Cynrychiolir [ei] gan e/, e.e. wreictra, kyfreithyawl, meibyon. Datblygodd ei
yn ai mewn Cymraeg Modern a gwelir y ffurf hon hefyd yn H: cf. braint a breint, ceiff
a gaiff, reit a rait, nei a nai, anifeil ac anifail, kyfreith a kyfraith, Fel rheol mewn
testunau Cymraeg Canol defnyddir e/ am [ei] a phrin yw’r enghreifftiau o @i am [ei]
mewn Cymraeg Canol diweddar.” Defnyddir ai yn unig yn Hafod 8 (168).2° Gall hyn
awgrymu bod H yn perthyn i’r bymthegfed ganrif?’ Dynodir [ei] gan ey, e.e.
mechdeyrn. Cynrychiolir [of] gan oe, ¢.c. troet, poen a cheir ambell enghraifft 0 oy am
[oi], e.e. troydyoc, voynt. Defnyddir oi am [oi], e.e. roi, loi, paratoi. Dynodir [fu] gan
yw, e.e. ryw, dyweit. Cynrychiolir [ui] gan wy, e.e. gwyd, arglwyd. O edrych ar y
deuseiniaid mae’r defnydd o o am [au] ac /ai, au/ (< /ei, eu/) yn awgrymu bod y testun
yn dyddio o ddiwedd y bedwaredd ganrif ar ddeg neu o’r bymthegfed ganrif.

¢) Cytseiniaid

Defnyddir b ac weithiau p am /~b/, e.e. mab, attep. Cynrychiolir /k/ gan ¢ a k fel ei
gilydd (heb ddilyn patrwm seinegol), e.e. keitweit, celein. Cynrychiolir /y/ gan ch.

" Dywedodd John Morris-Jones fod y gogynfeirdd yn dueddol i beidio 4 monoptoneiddio’r deuseiniaid
yn y sillafau diweddol er mwyn yr odl: John Morris-Jones, 4 Welsh Grammar (Oxford, 1913), t. 95.
* GMW, 1. 3; PKM, 5/27.

> GMW, t. 3: achos a gweirglod. Gw. hefyd Ifor Williams, Chwedlau Odo (Wrecsam, 1926), 12/13,
17/16.

Z GMW, 1. 3; gw. hefyd Henry Lewis, Chwedleu Seith Doethon Rufein (Wrecsam, 1925), 71/830.
2 GMW, t. 3: diwarnot. Gw. hefyd Stephen J. Williams, Ffordd y Brawd Odrig (Caerdydd, 1929),
39/21, 46/27.

* Gw. Alexander Falileyev (gol.), Welsh Walter of Henley (Dublin, 2006), t. Ixiii.

B GMW, 1. 4: digwydda kain yn J. Gwenogvryn Evans, The Poetry in the Red Book of Hergest
(Llanbedrog, 1911), 1194/8; a tybassai yn Ffordd y Brawd Odrig, t. 38/13.

* Falileyev (gol.), Welsh Walter of Henley, t. Ixv.




Cynrychiolir /d/ gan d a t, e.e. atran, gwadu. Yn debyg i Lyfr Coch Hergest (tua 1400)
a Llyfr yr Ancr (1346) defnyddir 1 am /-d/, e.e brawt, tat. Gall f, u, 6 ac weithiau w
gynrychioli [V], e.e. kyfyrderw, hanuot, 6yd, Dinewr.*® Defayddir ff i gynrychioli [f]
a’r treiglad ph, e.c. fferthyn. Cynrychiolir /g/ gan g ar ddechrau geiriau. Defnyddir ¢
am /-g/, e.e. golwe, diffyc fel yn y Llyfr Gwyn (c.1300-25) a’r Llyfr Coch: yr unig
eithriad yw marchog. Fel rheol defnyddir ng am [n]. Cyrychiolir [11, [A], /m/, /n/, /p/,
I/, Isl, 1t/, ©, gan I, I, m, n, p, r, s, t, th. Weithiau dyblir y llythrennau naill ai yn 61
tarddiad new/ac ynganiad, e.e. penn, gwyppo, charcherrir, gossot, attep.

Defnyddir d ac dd am /5/. Mae > 300 o enghreifftiau o dd am /5/ yn H. Fe’i
defnyddir ar ddechrau, yng nghanol, ac ar ddiwedd geiriau: dda, roddaf, gordd. Ni
ddaeth yr arwydd hwn yn gyffredin tan y bymthegfed ganrif®® ac roedd ei ddefnydd yn
eithriad yn y bedwaredd ganrif ar ddeg,” sy’n gwneud H yn anghyffredin yn hyn o
beth. Er hynny, gellid olrhain y defnydd o dd am /8/ i gyfnod tipyn cynharach.
Gwnaed defnydd o’r arwydd dd mewn darnau o farwnad Llywelyn ap lorwerth gan
Dafydd Benfras a gopiwyd ar waelod rhai o ddalenau y Llyfr Du o’r Waun.>! Roedd
dd hefyd yn rhan o orgraff llaw a llawysgrif Hendregadredd c. 1300, e.e. greddyf
ddiletyf ddilesc (f. 26r),”> ond ni ddefnyddid dd ar ddiwedd geiriau. Mae’n debyg i law
a godi’r arwydd hwn 0’i gynseiliau wrth gopio rhai o gerddi Llygad Gwr a Bleddyn
Fardd.*® Roedd yr ail haen o lawiau (diweddarach) a fu’n gweithio ar Hendregadredd
hefyd yn defnyddio dd ond eto nid ar ddiwedd geiriau;** tra bo nifer fawr o lawiau
haen tri, sy’n dyddio o ail chwarter y bedwaredd ganrif ar ddeg, yn defnyddio dd yn
fewnol ac ar ddiwedd geiriau.”> Awgrymodd T. M. Charles-Edwards a Paul Russell
fod dd wedi ei dyfeisio fel arwydd arbennig er mwyn ysgrifennu barddoniaeth:*® pe
gellid derbyn yr awgrym hwn, tybed ai datblygiad a oedd yn gysylltiedig ag
athrawiaeth farddol ogleddol a drosglwyddwyd drwy waith beirdd fel Llygad Gwr i

7 Er bod natur y llawysgrifen yn awgrymu’n wahanol.

2 Am y defnydd o w fel [v] gw. GMW, t. 9.

2 Ibid., . 22.

O GMW, 1. 7.

*! Charles-Edwards a Russell, *The Hendregadredd manuscript’, 433.
2 Ibid., 432.

* Tbid. Roedd y ddau hyn o bosibl yn ddisgyblion barddol i Dafydd Benfras: gw. CBT, VII, tt. 215,
522.

* Charles-Edwards a Russell, ‘The Hendregadredd manuscript’, 442.
¥ Ibid., 446.

* Ibid., 433.




Ystrad Fflur oedd y defnydd o dd?*’ Honnai Charles-Edwards a Paul Russell nad oes
enghreifftiau o dd mewn testunau rhyddiaith o’r drydedd ganrif ar ddeg, nac o’r
bedwaredd ganrif ar ddeg.”® Eithr tynn Simon Evans sylw at nifer o enghreifftiau o dd
yn y copi o Ystorya Bown de Hamitwn, sef cyfieithiad o destun Ffrangeg La Geste de
Boun de Hamtoune a geir yn Llyfr Gwyn Rhydderch.*® Mae orgraff Ystorya Bown de
Hamtwn yn eithriadol a cheir tua 100 o enghreifftiau o dd am /8/ ar ddechrau ac yng
nghanol geiriau yn yr ¥storya, ond nid ar ddiwedd geiriau.*’ Byddai sylwi ar hyn wedi
cryfhau eu dadl dros gysylitu datblygiad dd ag Ystrad Fflur gan mai cynnyrch Ystrad
Fflur oedd Llyfr Gwyn Rhydderch, fel Hendregadredd, eithr yn yr ¥storya yn unig y
digwydd dd ac nid yng ngweddill y Llyfr Gwyn.*! Awgrymodd Morgan Watkin fod
cyfieithydd yr Ystorya yn hanfod naill ai o Went neu o Forgannwg.*? Mae testun Llyfr
Ancr Llanddewibrefi (1346) hefyd yn arddel dd am /8/:* testun sydd yn yr un llaw &
llaw B Llyfr Gwyn Rhydderch (sydd unwaith eto’n awgrymu cysylltiad ag Ystrad
Fflur).* Serch hynny, roedd orgraff Cymraeg Canol yn anwadal ac mae’n debyg na
ddylid rhoi gormod o bwyslais ar orgraff fel modd i leoli nac i ddyddio testun.*
Cymbharol brin yw’r enghreifftiau o dd am /8/ yn y testunau uchod tra bo dros 300 o
enghreifftiau yn H. Fe’i harferid yn aml ar ddiwedd geiriau yn H yn wahanol i’r
testunau uchod. Digwydda dd hefyd yn lisgr. S (15g) ar ddechrau, canol, a diwedd
geiriau er mai d yw’r symbol arferol ym mhob safle.*®

%7 Cf. P. Russell, ‘Scribal (in)competence in thirteenth-century north Wales’, 170: *We may instance
the use of dd for /0/ which was present in the exemplar of some parts of the Hendregadredd MS and
was enthusiastically taken up by scribes of the second stratum; this was probably a local development,
perhaps centred on Strata Florida . . .’

% Charles-Edwards a Russell, ‘The Hendregadredd manuscript’, 433.

* GMW, t. 7. Am y Llyfr Gwyn gw. J. Gwenogvryn Evans (gol.), Liyfr Gwyn Rhydderch: Y Chwedlau
a'r Rhamantau (Caerdydd, 1973); Daniel Huws. ‘Llyfr Gwyn Rhydderch’, CMCS, 21 (1991), 1-38.

i Morgan Watkin (gol.), ¥storya Bown De Hamtwn (Caerdydd, 1958), t. cviii.

# Mae dd yn digwydd mewn englynion a ychwanegwyd at y Liyfr Gwyn mewn cyfnod diweddarach:
gw. Huws, ‘Llyfr Gwyn Rhydderch’, 35-37.

*2 Watkin (gol.), Ystorya Bown De Hamtwn, t. cx1.

% J. Morris Jones a John Rhys (goln.), The Elucidarium and Other Tracts in Welsh from Llyvyr Agkyr
Llanddewivrevi AD 1346 (Oxford, 1894), t. xxii.

* Huws, ‘Llyfr Gwyn Rhydderch’, 9.

* Mae orgraff Hendregadredd c. 1300 yn wahanol i lawysgrifau cyfraith O a Tr ¢. 1300 (yn llaw
Gwilym Wasta).

% (. James, ‘Golygiad o BL Add. 22356 o gyfraith Hywel ynghyd ag astudiaeth gymharol ohono a
Lianstephan 116, (Ph.D. thesis, Prifysgo! Cymrun, 1984), t. clix.



ch) Taith

Mae modd defnyddio canllawiau eraill i leoli testun, sef canllawiau tafodieithol. Yn
dilyn canllawiau Peter Wynn Thomas gellir gweld bod nodweddion ieithyddol ar y
testun sy’n awgrymu mai tarddiad gogleddol sydd iddo.*’ Cyfeiriai P. W. Thomas at
dri newidyn ieithyddol sy’n gallu bod yn arwyddocaol wrth geisio lleoli testunau
Cymraeg Canol. 1) Cyfeiriai at nifer o enghreifftiau o eiriau yn cynnwys, neu ddim yn
cynnwys, i gytsain (/j/) e.e. meychyeu/meicheu; gyda’r i gytsain yn nodweddiadol o
destunau’r gogledd a’r enghreifftiau heb 7 gytsain yn nodweddiadol o destunau’r de.*
Yn amlach na pheidio mae’r i gytsain i’w chael yn H, e.e. keinyawe, keissyaw a.y.y.b.
2) Newidion eraill sydd 4 chysylltiadau daearyddol yw’r defnydd o ryngthaw a
ryngthunt fel ffurfiau trydydd personol rhwng yn hytrach na ryngtow a ryngtunt sy’n
ffurfiau deheuol: ryngthaw a rhyngthunt sy’n digwydd yn H. Fel rheol yn H defnyddir
ganthaw am un o ffurfiau trydydd personol gan yn ogystal 4 genthi a ganthunt sydd
hefyd yn cael eu cyfri’n nodweddion gogleddol.*’ 3) Y mae’r newidyn icithyddol
awd/w(y)s yn y trydydd person unigol gorffennol yn fwy anodd ei ddefnyddio fel
rhywbeth i leoli testun. Eithr awgryma’r aml ddefaydd o’r terfyniad trydydd personol
~w(y)s mewn testun gogleddol fod y testun yn perthyn i ddiwedd y drydedd ganrif ar
ddeg; cysylltir y defnydd o —w(y)s &’r drydedd ganrif ar ddeg a’r defnydd o -awé a’r
bedwaredd ganrif ar ddeg a’r bymthegfed ganrif’® Mae enghreifftiau o -aws ac ~w(y)s
yn y testun: 59.61% w(y)s; 40.38 % awd. Mae’r defnydd aml o w(y)s yn awgrymu bod
H yn destun gogleddol cynnar ond, yn gamarweiniol, fe ymddengys bod yr ysgrifydd
yn codi w(y)s 0’i gynseiliau, e.e. yn y triawd “Teir brawt ame6 y syd’ (Peniarth 164 t.
63) sydd o bosibl wedi ei godi o Ladin D (testun deheuol cynnar).”’ Cyfyd hyn y
cwestiwn pam nad oedd yr ysgrifydd/awdur yn diweddaru morffoleg ac orgraff ei
gynseiliau? Mewn Cymraeg Modern cysylltir y defnydd o —w(y)s 8’r de-ddwyrain, e.e.
Morgannwg: ‘gwetws’.”> Awgrymodd Simon Rodway fod y nifer uchel o

“7 Peter Wynn Thomas, ‘Middle Welsh dialects: problems and perspectives’, BBCS, 40 (1993), 17-50;
idem., ‘Cydberthynas y pedair fersiwn ganoloesol’ yn Sioned Davies a Peter Wynn Thomas (goln.),
Canhwyll Marchogyon: Cyd-destunoli Peredur (Caerdydd, 2000), tt. 10-49.

* Thomas, ‘Middle Welsh dialects: problems and perspectives’, 27.

* Ond ceir dwy enghraiffi o gantaw yn y testun.

* Thomas, ‘Middle Welsh dialects: problems and perspectives’, 34.

' Gw. LTWL, 326 ac isod, t. 91-92.

52 Beth Thomas a Peter Wynn Thomas, Cymraeg, Cymrdg, Cymrég . . . cyftwyno 'r tafodieithoedd
(Caerdydd, 1989), t. 67, Mary Wiliam, Blas ar laith Blaenau'r Cymoedd (Lianrwst,1990), t. 11.



enghreifftiau o —w(y)s yn Llyfr Coch Hergest c. 1400 yn adlewyrchu tafodiaith y g&r a
gomisiynodd y llyfr: Hopcyn ap Tomos o Ynys Forgan.”® Yn yr ail ganrif ar bymtheg
a’r ddeunawfed ganrif fodd bynnag defnyddid y terfyniad cyn belled i’r gogledd 4
chanol sir Faesyfed;** a hwyrach y gellid clywed -w()s yn uwch i’r gogledd na
Maesyfed yn y bymthegfed ganrif a’r bedwaredd ganrif ar ddeg. Dichon fod y ffurf —
w(y)s yn gyffredin yn nhafodiaith ysgrifydd neu awdur H yn ogystal 4’i bod wedi ¢i

chodi 0’i gynseiliau.
iv) Sgript

Nodwedd arall sy’n gwneud H yn unigryw yw ei hysgrifen. Dyma’r unig lawysgrif o
gyfraith Hywel sydd wedi ei hysgrifennu mewn Anglicana. Tarddodd Anglicana yn ei
ffurf gynharaf, fwy na thebyg, o Ffrainc ond fe’i cysylltir & Lloegr oherwydd y mynych
ddefnydd a wneid o’r ysgrifen yn y llysoedd Seisnig. Fe’i defnyddid yn gyffredinol yn
Lloegr yn y drydedd ganrif ar ddeg a’r sgript honno a ddefnyddid fynychaf yn y
llysoedd yno hyd ganol y bymthegfed ganrif.>> Gelwid y sgript, cyn i M. B. Parkes ei
dehongli, yn documentary hand neu court hand sy’n awgrymu cysylltiad dogfennol

neu gyfreithiol.*®

Un o brif nodweddion Anglicana yw fod yr esgynyddion a’r
disgynyddion yn plygu, gyda’r ysgrifydd yn codi ei ysgrifbin oddi ar y memrwn cyn
leied ag oedd yn bosibl. Datblygodd yr ysgrifen redol hon i ymateb i’r angen am
ysgrifennu’n gyflym yn y llysoedd. Gwelir isod wyddor a wnaed o Iythrennu H, Wrth
gymharu’r rhain &’r rhestr o Iythrennau sy’n nodweddiadol o’r bedwaredd ganrif ar
ddeg yn llyfr Eileen A. Gooder gellir gweld bod y llythrennau oll yn y rhestr hon.”’
Ond o gofio bod y datblygiadau hyn o bosibl wedi cyrraedd Cymru yn ddiweddarach
ni ellir dweud dim i sicrwydd ond bod ysgrifen H yn perthyn i gyfnod rhwng canol y

bedwaredd ganrif ar ddeg a chanol y bymthegfed ganrif. Os yw’r llawysgrif yn perthyn

% Simon Rodway, ‘The Red Book text of Culhweh ac Olwen: a modernising scribe at work®, Studi
Celtici, 3 (2005).

** Thomas, ‘Middle Welsh dialects: problems and perspectives’, 39; Gwenllian M. Awbrey ef al_,
*Slander and defamation: a new source for historical dialectology’, Papurau Gwaith leithyddol
Cymraeg Caerdydd, 4 (1985), 1-24.

%> M. B. Parkes, English Cursive Book Hands 1250-1500 (Oxford, 1969); A. G. Petti, English Literary
Hands from Chaucer to Dryden (London, 1977), t. 14.

% Gweler C. Johnson a C. H. Jenkinson, English Court Hand 1066-1500, dwy ran (Oxford, 1915); N,
Denholm-Young, Handwriting in England and Wales (2 arg., Cardiff, 1964), tt. 31-45.

*" Eileen A. Gooder, Latin for Local History An Introduction (2 arg., London, 1978), tt. 113-14.




i’r cyfnod cyn 1400, fel yr honnai Daniel Huws, dyma’r unig lawysgrif Gymraeg sydd
wedi ei hysgrifennu mewn Anglicana cyn 1400: ar wahdn i ychwanegiadau at
lawysgrifau megis llawysgrif Hendregadredd (casgliad o farddoniaeth llys),”® a cheir
atodiad i’r prif destun yn llawysgrif cyfraith Peniarth 37 (U) sydd mewn llaw debyg

iawn i H, os nad yn yr un llaw.*

® MWM, 1. 46.

% Peniarth 37, ff. 77-78 (tt. 153-56), sy’n tueddu i atgynhyrchu testun H. Cf. {t. 153] O dri mod v telir
dirwy dreis . . . O dri modd y kyll dadyl dreis . . . Tri ryw amdiffyn syd . . . Tri ffeth nyt reit attepp . ..
Tri ryw diebryt y syd: cf. §394; Tri modd y kae kyfieith rwng hawlwr ac amdiffymmwr: cf. §395; Tri
ther6yn hawl syd: cf. §396; [t. 154] Teir dadyl a dylyant e6 iacha6: cf. § 397; Tri modd yd holir tir o
gamoresgyn: cf. §398; Tri chamoresgyn syd: cf. §399; O dri mod y dosperthir dadyl dadanud: cf. §400;
Pwy bynac a gymero tiry dat . . . [t. 155] Tri ryw éraint syd: § 143; Tri firiodolder y syd: cf. § 144; Tri
ryw brawtwyr syd: cf. § 369; Pob brawdwr swyd a geiff: cf. § 370; Yspeit pob brawdwr: cf. § 371; Os
brawtwr o 6reint tir: cf. § 372; [t. 156] annarilenadwy.

Mae’r Anglicana a ddefnyddir gan ysgrifydd H wedi ei datblygu’n llawn ac nid
ydyw’n cynnwys unrhyw nodweddion lawysgrifydd (secretary hand) sy’n dangos na
all y sgript berthyn i gyfnod diweddarach na chanol y bymthegfed ganrif. Mae’r ffaith
bod ysgrifydd H yn defnyddio’r ysgrifen hon mor rhwydd yn awgrymu ei fod wedi ei
hyfforddi ar gyfer system weinyddol, un ai o fewn canolfannau gweinyddol y llysoedd
cyfraith nen o fewn gweinyddiaeth glerigol yr eglwys. Anglicana oedd sgript
gweinyddiaeth frenhinol Seisnig o gyfnod Edward 1 ymlaen. Ceir dogfennau brenhinol
Seisnig sy’n dwyn tebygrwydd o ran ysgrifen i’r hyn a geir yn H® yn ogystal 4
rhannau o lawysgrifau barddoniaeth megis llawysgrif Hendregadredd.®' Bu tair haen o
lawiau yn gweithio ar lawysgrif Hendregadredd ar wahanol adegau. Mae’r drydedd
haen yn perthyn i’r bedwaredd ganrif ar ddeg ac mae nifer o’r llawiau hyn yn rhai
rhedol.®> Awgrymodd Daniel Huws mai llyfr llys leuan Liwyd (c. 1332-1343) oedd
llawysgrif Hendregadredd.® Ar ffolio 91r cofnodwyd awdl i Dduw a gyfansoddwyd
gan Ruffudd Gryg® (/1. 1357-70) sydd wedi ei hysgrifennu mewn llaw debycach na’r
gweddill i law ysgrifydd H. Dichon fod y gerdd glerwraidd hon gan Ruffydd Gryg yn
llaw’r bardd ei hun. Roedd Gruffudd yn rhingyll®® ym Malltraeth, Mén ac efallai yr
adlewyrchir ei gefndir gweinyddol yn ei ysgrifen anglicanaidd ffurfiol.

Yn gyffredinol ceir system o fyrfoddi eithaf syml mewn dogfennau
Anglicana.® System a ddatblygwyd ar gyfer Lladin oedd y byrfoddau a gwnaed
defnydd helaeth ohonynt yng ngorllewin Ewrop yn yr Oesoedd Canol.”” Bu i’r system

% Cf. Hector, Handwriting of English Documents, t. 78 plat X (b), t. 80 rhan gyntaf plat X1I (b), t. 91
rhan gyntaf plat XXIIIL

* Daniel Huws, ‘Llawysgrif Hendregadredd’, CLIGC, 22 (1981-82), 1-26; MWM, t. 46.

2 Gw. Hawyserif LIGC 6680B, ff. 31v, 73v, 76r, 76-77v, 91r, 95v, 115r, 126r, 130r. Ceir ffacsimili o’r
lisgr. ar wefan ddigidol LIGC: hitp://digidol.llgc.org. uk/METS/LLHO0001/frames

® Huws, ‘Llawysgrif Hendregadredd®, 11-12. Am leuan Liwyd gw. D. Hywel E. Roberts, ‘Noddwyr y
beirdd yn sir Aberteifi’, Lién Cymru, 10 (1968-69), 76-109.

* Gw. Meic Stephens (gol.), Cydymaith i Lenyddiaeth Cymru (arg. diwygiedig, Caerdydd, 1992), t.
236; Gw. hefyd D. J. Bowen, ‘Dafydd ap Gwilym a datblygiad y cywydd’, Lién Cymru, 8 (1964-65), 9-
12; idem., ‘Agweddau ar ganu’r bedwaredd ganrif ar ddeg a’r bymthegfed’, Lién Cymru, 9 (1966-67),
46-73; Ifor Williams a Thomas Roberts (goln.), Cywyddau Dafydd ap Gwilym a’i Gyfoeswyr (1914); E.
D. Jones, ‘Cartre Gruffudd Gryg’, CLIGC, 10 (1957-58), 230-31.

barhau am dros 1500 o flynyddoedd. Gwelwyd ieithoedd eraill yn benthyca o’r system

Ladin ond ni chafodd yr ieithoedd hyn eu byrfoddi gymaint gan na ddatblygwyd

sillafu safonol neu gyson ynddynt tan y cyfnod modern. Ychydig yw’r defnydd o

fyrfoddi mewn llawysgrifau Cymreig gan nad yw’r iaith Gymraeg yn gweddu i’r

system.® Fodd bynnag, gwneir defnydd o’r system hon gan ysgrifydd H sy’n dangos

ei ymwybyddiaeth o’r system Ladin.®

Defnyddir y byrfoddau hyn yn H:

a) Crogiant — Lle y gollyngir diwedd gair, e.e. paha’[m], dynyo’[n]. Dynodir y
gollyngiad gyda chroglinell fer uwchben neu drwy air, neu gydag atalnod
llawn. Ar adegau gollyngir popeth ond lythyren gyntaf gair, e.e. k[yfraith],
Oferfydd], mae ym d.[igawn] a.[e] g.[wyr]. Defayddir .i. am y Lladin id est/
hynny yw, e.e. §56.

b) Cywasgiad— Gollyngir llythyren o ganol gair, e.e. hyn’[n]y, hwn’[n]w.

c) Arwyddion arbennig — Yn gwbl nodweddiadol o’r system Ladin defnyddir 2 i
gynrychioli per, e.c. yn f[er]chennog, _.g[er]tfgmo.

ch)  Llythrennau uwchysgrifol — yn aml dynodir y gair #i gan /. Mace’r i
ddyrchafedig yn dynodi bod y ilythyren r ar goll.

Awgryma hyn fod ysgrifydd H yn gyfarwydd 4 systemau ysgrifennu Lladin ac yn

cymathu y rheini i’r Gymraeg.

Yn H, yn dilyn y dull anglicanaidd o ysgrifennu, ceir atalnodi eithaf cyson ar
ddiwedd brawddegau gyda dechrau cymal newydd yn cael ei briflythrennu.”® Un o
nodweddion hynod ysgrifydd H yw ei fod yn dueddol o roi prif lythyren ar flaen
geiriau sy’n dechrau gyda g. Defnyddir atalnodi hefyd yng nghanol brawddegau sy’n
gweithredu fel y coma modern. Rhoddir atalnod o flaen ac ar 6! rhifau Rhufeinig.
Tanlinellwyd dechrau cymalau neu baragraffau newydd.

Fel sy’n nodweddiadol o lawysgrifau sydd wedi eu cynhyrchu’n wael mae 61
cywiro ar y testun.”' Ar adegau gellir gweld bod yr ysgrifydd wedi crafu’r memrwn 4
chyllell finiog i gael gwared 4 chamgymeriad ac yna’n ysgrifennu drosto neu’n ei

adael yn wag.”” Dro arall, diléir geiriau neu gymalau drwy roi llinell neu gr